
ABSTRAK

Kajian ini meninjau pandangan guru yang belajar di PLUMS Sandakan berkaitan dengan
hubungan antara motif belajar dengan motivasi belajar di kalangan pelajar PLUMS
Sandakan. Kajian ini melibatkan 92 orang pelajar PLUMS Sandakan sebagai sampel
dengan menggunakan borang soal selidik sebagai instrumen kajian. Semua data
dianalisis menggunakan pakej SPSS versi 16.0. Sub pemboleh ubah seperti faktor gaiji,
faktor kenaikan pangkat, faktor minat dan faktor dorongan keluarga dianalisis
menggunakan analisis frekuensi melalui kekerapan dan peratus. Hipotesis kajian
dianalisis menggunakan analisis inferensi melalui korelasi Pearson. Setelah dianalisis
menggunakan kekerapan dan peratus didapati bahawa semua pemboleh ubah yang
diuji mencatat peratus kekerapan yang tinggi dalam skala setuju dan sangat setuju. laitu
faktor gaji = 87%, faktor kenaikan pangkat = 70%, faktor minat = 72% dan faktor
dorongan keluarga = §7%. Dapatan analisis korelasi juga menunjukkan penolakan
keempat-empat hipotesis kajian kerana dapatan kajian menunjukkan terdapat hubungan
yang signifikan antara dua pemboleh ubah. Penolakan HO1 kerana terdapat hubungan
yang signifikan antara faktor gaji dengan motivasi belajar pada aras yang lemah (pekali r
= .360*"), penolakan HO2 kerana terdapat hubungan yang signifikan antara faktor
kenaikan pangkat dengan motivasi belajar pada aras yang lemah (pekali r = .477**,
penolakan HO3 kerana terdapat hubungan yang signifikan antara faktor minat dengan
motivasi belajar pada aras yang sederhana (lpekali r = .540**) dan penolakan HO4
kerana terdapat hubungan antara faktor dorongan keluarga dengan motivasi belajar
pada aras yang lemah (pekali r = .373**). Dapatan kajian menunjukkan terdapat
hubungan yang signifikan antara motif belajar dengan motivasi belajar di kalangan
pelajar PLUMS Sandakan.

Katakunci : Motif Belajar, Motivasi Belajar, Pelajar PLUMS Sandakan

ABSTRACT
THE RELATIONSHIP BETWEEN THE MOTIVES OF LEARNING WITH THE
MOTIVATION OF LEARNING AMONG SANDAKAN PLUMS'S STUDENT

This research is to survey the Sandakan PLUMS's student perception about the
relationship between the motives of learning with their motivation of learning
among the Sandakan PLUMS students. This research involves 92 PLUMS
students in Sandakan as a sample by using questionnaire form as a research
instrument. All data have been analysed using SPSS 16.0 package. The variable
sub of various factors namely promotional factors, interest factors and family
encouragement had been analysed through Pearson Correlation. Analysis shown
all the variables that had been tested scores high frequencies in scales of Agree
and Strongly Agree. Salary factor scores 87%, promotional factor 70.03%,
interest factor 72.2% and family encouragement scores 56%. The correlation
finds rejection of all four research hypothesis as the finding shows significant
relation between the two variables. Rejection of HO1 because of the significant
relation between salary factor and the motivation at a low level ( r = .360** ),
rejection of HO2 because of significant relation between promotional factor and
study motivation at a weak level (r = 47F**),rejection of H03 occurred because of
the significant relation of interest factor and motive of learning at an average level
(r = .540**) and the rejection of HO4 for there is a relation between the family
encouragement factor and motivation of learning at the weakest level (r=.373**).
Finding of the research indicates significant relation between motive of learning
and motivation of learning among PLUMS student in Sandakan.

Keyword: Motive of Leaming, Leaming Motivation, Sandakan PLUMS Student

BAB 1
PENGENALAN

11 Pendahuluan

Peranan pendidikan bagi sesebuah negara sangat penting kerana pendidikan
merupakan nadi utama untuk menyalurkan matlamat dan hasrat negara. Melalui
pendidikan, rakyat dapat mengubah dirinya daripada tidak berilmu menjadi searang
insan yang beriimu dan berwawasan. Kemajuan sesebuah negara itu bukan sahaja
bergantung pada kekayaan sumbernya tetapi bergantung juga pada keintelektualan
rakyatnya. Rakyat yang berilmu pengetahuan merupakan aset penting bagi sesebuah
negara sebagai pemangkin kepada kemajuan, keharmonian dan perpaduan.

Kekuatan pendidikan negara dapat dilihat dan dihayati melalui Falsafah
Pendidikan Negara di mana perkara penting yang hendak digagaskan adalah
perkembangan setiap individu secara menyeluruh dan bersepadu bagi melahirkan insan
yang seimbang dan harmonis dari segi intelek, rohani, emosi dan jasmani (Mohd. Ismail
Othman, 2004). Ini bermakna bahawa setiap rakyat yang telah menerima pendidikan
menurut acuan Falsafah Pendidikan Negara, merupakan rakyat yang benar-benar
seimbang dari segi persediaan iimu pengetahuan, perwatakan dan akhlak. Perkara ini
sangat mustahak bagi memastikan kesinambungan warisan kemajuan dan kemakmuran
negara dapat diteruskan tanpa berlakunya kecacatan yang boleh mengakibatkan
kejatuhan negara.

Keprihatinan kerajaan ke atas peri mustahaknya pembangunan pendidikan di
negara ini, dapat dilihat melalui pelbagai strategi yang telah dan sedang dilaksanakan
demi menjamin kualiti pendidikan negara ini. Melalui Pembangunan Pendidikan 2001 -
2010 di antara matlamat yang telah digalurkan adalah seperti pemupukan budaya

pembelajaran sepanjang hayat, menyediakan sistem pendidikan lebih cekap, berkesan



dan bertaraf dunia serta meningkatkan pendidikan negara pada peringkat antara bangsa
(Pembangunan Pendidikan 2001-2010). Manakala melalui Pelan Induk Pembangunan
Pendidikan 2006 - 2010, di antara kejayaan yang telah dicapai adalah kejayaan
Kementerian Pelajaran Malaysia menaiktarafkan maktab perguruan kepada Institut
Pendidikan Guru yang telah diluluskan oleh jemaah menteri pada 13 Julai 2005. Selain
itu KPM juga telah melaksanakan beberapa program seperti mewujudkan Program Khas
Pensiswazahan Guru (PKPG), Program ljazah Sarjana Muda Perguruan (PISMP),
Program Berkembar Pra Perkhidmatan (B. Ed TESL) dan Program Bahasa-Bahasa
Antarabangsa (Rancangan Malaysia Ke-9, PIPP 2006 - 2010).

Kementerian Pelajaran Malaysia juga tidak ketinggalan memantapkan kualiti
tenaga pengajar dengan meningkatkan kelayakan guru melalui pelbagai strategi dan
kemudahan. Di antaranya seperti menaiktarafkan status persijilan maktab perguruan
dengan taraf diploma pada tahun 1996 yang sebelumnya hanya sijil perguruan dan
seterusnya institut pendidikan guru pada tahun 2005. KPM juga bertekad mengurangkan
jumlah guru yang tidak mempunyai latihan ikhtisas perguruan dan meningkatkan
bilangan guru yang berijazah. Bukan itu sahaja malah KPM juga telah mengambil kira
kepentingan kebajikan guru, seperti perluaskan kemudahan pinjaman komputer,
perumahan dan kereta kepada warga pendidik, menyediakan insentif berupa kewangan
bagi guru yang akan melanjutkan pelajaran dan mengiktiraf ijazah lanjutan dalam
pemberian gaji (Pembangunan Pendidikan, 2001 - 2010).

Komitmen kerajaan terhadap pemantapan kualiti pendidikan di negara ini
melalui Kementerian Pelajaran Malaysia tidak akan berakhir, malah diteruskan dengan
reformasi yang seiring dengan matlamat kerajaan. Penekanan kepada pembangunan
pendidikan negara, bermakna penekanan kepada pembangunan keintelektualan rakyat

yang dapat menghasilkan suatu gagasan pemikiran yang positif ke arah kemajuan



negara, kemakmuran rakyat dan kestabilan politik sepertimana yang dihasratkan oleh

Falsafah Pendidikan Negara dan Misi Nasional.

1.2 Latar Belakang Masalah

Bermula dengan status sijil perguruan kepada diploma pendidikan dan seterusnya
kepada ijazah yang telah ditawarkan oleh Kementerian Pelajaran Malaysia untuk
menaiktarafkan status sijil perguruan. Dengan penubuhan Institut Pendidikan Guru pada
tahun 2005, bermakna guru-guru siswazah terlatih yang keluar daripada institusi
tersebut secara langsung memegang sijil perguruan dengan taraf ijazah.

Seiringan dengan keperluan ini, pelbagai usaha dan program yang telah
dilaksanakan oleh Kementerian Pelajaran Malaysia bagi memenuhi keperluan rakyat di
negara ini. Di antaranya adalah seperti mempertingkatkan bilangan institusi pendidikan,
misalnya pada tahun 1970 hanya tiga buah universiti sahaja jika dibandingkan pada
tahun 2000 berjumiah 11 buah universiti (Pembangunan Pendidikan 2001 - 2010).
Manakala bilangan guru siswazah pula di sekolah rendah pada tahun 2005 berjumiah
11, 539 orang (6.1%) dan di sekolah menengah berjumiah 112,578 orang (82.4%).
Melalui program Pensiswazahan Guru Besar pula, peratus Guru Besar yang telah
mengikuti program tersebut sebanyak 50 peratus pada tahun 2005 (RMK-9). Usaha ini
membuktikan bahawa Kementerian Pelajaran Malaysia sentiasa peka kepada keperluan
rakyat di samping peningkatan kesedaran masyarakat betapa perlunya penguasan ilmu
pengetahuan.

Kementerian Pelajaran Malaysia juga sedang mengatur langkah dan
melaksanakan pelbagai program bagi membantu memertabatkan profesion perguruan
dan melahirkan guru-guru yang berkualiti seperti mana yang terkandung dalam
Rancangan Malaysia Ke - 9 (RMK - 8). Menurut bekas Menteri Pelajaran Malaysia,

Datuk Seri Hishammuddin Tun Hussien mengatakan bahawa usaha meningkatkan



bilangan guru-guru siswazah sekurang-kurang 50 peratus di sekolah rendah dan 100
peratus di sekolah menengah dan akan dicapai pada tahun 2010 (Perutusan Hari Guru
2006).

Ekoran daripada keperluan ini, Kementerian Pelajaran Malaysia telah merancang
dan melaksanakan pelbagai program untuk meningkatkan taraf profesion perguruan
dengan syarat pensiswazahan para guru, Usaha KPM ini telah bermula sejak tahun
1993 sehingga kini. laitu, daripada Program Berkembar (1993 - 1995) kepada Kursus
Diploma Perguruan Khas (1996 - 1997) dan seterusnya Program Khas Pensiswazahan
Guru (1999 hingga sekarang). Program tersebut telah dilaksanakan atas usaha sama
antara maktab perguruan dengan universiti. Kemudahan yang telah disediakan oleh
KPM ini dapat memberi peluang terbaik kepada warga pendidik untuk meneruskan
pelajaran mereka ke peringkat universiti.

Berlandaskan kepada matlamat Kementerian Pelajaran Malaysia dan segala
usaha yang telah dilaksanakannya melalui pelbagai program, lonjakan paradigma para
guru untuk melanjutkan pelajaran ke universiti kena pada tempatnya. Inilah saat yang
dinanti-nantikan oleh semua pihak agar kedatangan guru-guru ke pusat pengajian tinggi
dapat menapis dakwaan sesetangah pihak bahawa profesion perguruan merupakan
profesion yang dikatakan sebagai pilihan terakhir. Selain itu, penyertaan guru-guru juga
secara tidak langsung dapat membantu memertabatkan profesion keguruan supaya
dihormati semua pihak. Slogan "Pembelajaran Sepanjang Hayat® sepertimana yang
dilaung-laungkan oleh kerajaan melalui program Pembangunan Pendidikan 2001 - 2010
dan juga Pelan Induk Pembangunan Pendidikan 2006 - 2010, telah memberi impak
yang mendalam kepada setiap guru untuk turut serta menyahut saranan tersebut
melalui penyertaan mereka menimba ilmu pengetahuan di institusi-institusi pengajian
tinggi. Semua ini adalah hasil usaha Kementerian Pelajaran Malaysia yang telah

bersusah payah menyediakan prasarana pembangunan pendidikan, di samping



berusaha mempromosikan pelbagai program yang boleh memotivasikan minda di
kalangan guru.

Menurut persyaratan kerjaya khususnya profesion perguruan, dua daripada lima
persyaratan yang dimaksudkan adalah seperti, menuntut adanya ketrampilan yang
berdasarkan konsep dan teori iimu pengetahuan yang mendalam dan menuntut adanya
tingkat pendidikan keguruan yang memadai (Yahya Don, 2005). Persyaratan tersebut
telah menguatkan azam dan semangat di kalangan guru untuk melanjutkan pelajaran ke
peringkat tinggi untuk mempertingkatkan lagi ilmu keguruan mereka selaras dengan
orde baru dunia pendidikan.

Jika merujuk kepada perakuan-perakuan persidangan tentang status guru pada
tahun 1966 dan laporan persidangan tersebut melalui jawatan kuasa bersama pakar-
pakar ILO - UNESCO tentang aplikasi perakuan-perakuan persidangan tersebut,
terdapat lima perakuan yang kritikal menyentuh tentang status guru secara langsung.
Prinsip pertama, status guru hendaklah sejajar dengan keperluan-keperiuan pendidikan
seperti mana yang dinilai berdasarkan kepada objektif dan tujuan pendidikan semasa.
Prinsip kedua, profesion keguruan harusiah diiktiraf kerana profesion perguruan juga
merupakan kumpulan anggota sebagai perkhidmatan awam. Dalam prinsip ini,
setiapkan warga guru haruslah mempunyai keilmuan yang setimpal dengan profesion,
seorang yang pakar dan berkemahiran serta mempunyai pembelajaran sepanjang hayat
yang berkesinambungan. Prinsip ketiga, guru haruslah dihormati tanpa diskriminasi dan
dipolitikkan, tanpa memilih wama kulit dan keadaan sosioekonomi. Tetapi haruslah
diberi perhatian sama rata. Prinsip keempat, kebajikan guru haruslah diberi perhatian
dengan memberi kemudahan prasarana yang membolehkan guru bertugas dengan baik
dan prinsip kelima adalah mengiktiraf pertubuhan-pertubuhan guru sebagai satu
kumpulan penggerak yang positif dan dapat menyumbang kepada kemajuan pendidikan
(Abd. Rahim Abd. Rashid, 2002).



Berdasarkan kepada kelima-lima prinsip yang disebutkan, ternyata bahawa
profesion keguruan itu mesti dimartabatkan sebagai satu profesion perkhidmatan awam
yang bertanggungjawab melaksanakan dasar-dasar pendidikan di peringkat sekolah. Di
samping pengiktirafan profesion perguruan, warga guru juga harus memperlengkapkan
diri dengan pelbagai ilmu pengetahuan dan kemahiran seperti mana yang dituntut dalam
prinsip kedua. Justeru itu, kedatangan guru-guru ke institusi-institusi pengajian tinggi
untuk menimba ilmu, adalah selaras dengan tuntutan perakuan-perakuan status guru
UNESCOQ, 1966 seperti mana yang telah dinyatakan.

Profesion perguruan adalah sinonim dengan dunia pendidikan yang mempunyai
tanggungjawab yang amat besar dalam melaksanakan matlamat kerajaan ke arah
melahirkan rakyat yang berilmu dan berpendidikan. Pelaksanaan pelbagai program oleh
KPM dapat membantu memperkukuhkan lagi kedudukan profesion perguruan di
samping dapat melahirkan para pendidik yang benar-benar memahami konsep sebenar
dunia pendidikan. Menurut Salleh Abd. Rashid (2003) para pendidik yang mempunyai
pemikiran yang positif terhadap kurikulum dan pengajaran adalah para pendidik yang
mempunyai iimu pengetahuan yang mendalam dalam dunia pengajaran dan
pembelajaran di samping memiliki pengetahuan profesional yang tinggi bagi
melaksanakan tugas sebagai seorang guru. Selain itu, para pendidik juga harus
mempunyai kraf iaitu kemahiran dan pengetahuan tentang kerjaya sebagai seorang
pendidik di samping bersifat kreatif dan inovatif tetapi bukan sekadar sebagai
profesional yang ‘Conformist’ berperanan sebagai penerus tradisi atau sebagai
pembina menurut spesifikasi yang ditetapkan, tetapi di sebaliknya harus menjadi
sebagai seorang pendidik yang boleh mengubah suai dan pencipta baru.



1.3  Pernyataan Masalah

Seiringan dengan ledakan reformasi pendidikan dan pemantapan kualiti pendidikan ke
arah mutu pendidikan bertaraf dunia, profesion perguruan telah diberi perhatian oleh
kerajaan. Pelbagai usaha dan strategi telah diusahakan untuk meningkatkan lagi kualiti
pendidikan negara.

Agenda Kementerian Pelajaran Malaysia ke arah meningkatkan bilangan guru
berijazah dan membantu para guru dengan pelbagai kemudahan telah membuka ruang
yang luas kepada guru-guru bukan siswazah untuk melanjutkan pelajaran ke institusi-
institusi pengajian tinggi yang diiktiraf oleh kerajaan dengan tujuan meningkatkan lagi
ikhtisas agar guru-guru berkenaan diiktiraf sebagai seorang guru siswazah.

Persoalannya sekarang, masih ramai guru yang belum berijazah dan tidak
berpeluang mengikuti program-program yang telah ditawarkan oleh kementerian.
Seolah-olah program-program seperti yang dinyatakan tidak dapat memotivasikan guru-
guru melanjutkan pelajaran ke institusi-institusi pengajian tinggi. Mengikut laporan yang
dikeluarkan oleh Pembangunan Pendidikan (2001 - 2010), jumlah guru yang berijazah di
seluruh Malaysia bagi sekolah rendah sehingga tahun 2005 hanya 11,539 atau 6.1
peratus, manakala jumlah guru berijazah di sekolah menengah sehingga tahun 2005
hanya 112,578 atau 82.4 peratus. Sedangkan sasaran Kementerian Pelajaran Malaysia
menjelang tahun 2010, mensasarkan 50 peratus guru-guru berijazah bagi sekolah
rendah dan 100 peratus bagi guru-guru berijazah di sekolah menengah.

Mengikut laporan perangkaan dalam EMIS sehingga 31 Oktober 2007 mendapati
bahawa jumlah keseluruhan guru di negeri Sabah sehingga tahun 2007 adalah
berjumlah 33, 810 orang, iaitu sejumlah 21, 499 orang guru bertugas di sekolah rendah
dan 12, 311 orang guru bertugas di sekolah menengah. Daripada jumlah keseluruhan
tersebut sebanyak 1,165 orang guru adalah guru sandaran tidak terlatih (GSTT) yang
bertugas di sekolah rendah dan daripada jumlah ini seramai 386 (33.13%) adalah guru



sandaran tidak terlatih bukan siswazah manakala 779 (66.87%) adalah guru sandaran
tidak teratih siswazah. Manakala laporan pembentangan kepada jawatankuasa
penyelarasan pembangunan pendidikan luar bandar Sabah dan Sarawak Bil. 2/2008,
IPG Keningau 20 Julai 2008 mendapati bahawa sehingga tahun 2008 bilangan guru
siswazah bagi sekolah rendah hanya mencapai 18% berbanding dengan jumiah guru
siswazah bagi sekolah menengah 85%. Pencapaian ini bertentangan dengan sasaran
kerajaan ke arah peningkatan 50% bilangan guru siswazah di sekolah rendah dan 100%
bilangan guru siswazah di sekolah menengah menjelang tahun 2010.

Adakah program-program yang dirancang dan disediakan oleh Kementerian
Pelajaran Malaysia tidak bersesuaian dengan motif guru-guru untuk melanjutkan
pelajaran ke universiti? Fokus utama pengkaji adalah ingin mengkaji hubungan di antara
motif belajar dengan motivasi belajar guru-guru bukan siswazah yang memegang sijil
ikhtisas perguruan dan guru-guru yang memegang diploma perguruan melanjutkan
pelajaran ke Pengajian Luar Universiti Malaysia Sabah Sandakan (PLUMS Sandakan).
Untuk tujuan ini, pengkaji ingin mengenal pasti sama ada aspek faktor gaji, faktor
kenaikan pangkat, faktor minat dan faktor dorongan keluarga mempunyai hubungan

yang signifikan dengan motivasi belajar di kalangan pelajar PLUMS Sandakan.

1.4 Tujuan Kajian

Tujuan kajian ini adalah untuk meninjau pandangan guru tentang hubungan antara motif
belajar dengan motivasi belajar di kalangan pelajar PLUMS Sandakan Selain itu,
pengkaji juga ingin mengenal pasti sama ada aspek faktor gaji, faktor kenaikan pangkat,
faktor minat dan faktor dorongan keluarga mempunyai hubungan dengan motivasi

belajar guru-guru yang melanjutkan pengajian ke PLUMS Sandakan.



15 Objektif Kajian

Objektif kajian ini adalah untuk mengetahui hubungan antara motif belajar (Faktor Gaji,

Faktor Kenaikan Pangkat, Faktor Minat dan Faktor Dorongan Keluarga) dengan motivasi

belajar di kalangan pelajar PLUMS Sandakan. Oleh itu, objektif kajian ini adalah

bertujuan seperti berikut:

(a)

(b)

(©)

)

Mengenal pasti hubungan antara faktor gaji dengan motivasi
belajar di kalangan pelajar PLUMS Sandakan.

Mengenal pasti hubungan antara faktor kenaikan pangkat
dengan motivasi belajar di kalangan pelajar PLUMS Sandakan.
Mengenal pasti hubungan antara faktor minat dengan motivasi
belajar di kalangan pelajar PLUMS Sandakan.

Mengenal pasti hubungan antara faktor dorongan keluarga

dengan motivasi belajar di kalangan pelajar PLUMS Sandakan.

1.6  Persoalan Kajian

Berdasarkan kepada pemyataan masalah di atas, persoalan kajian yang

hendak dikaiji ialah :

(@)

(b)

(©

C)

Adakah terdapat hubungan antara faktor gaji dengan motivasi
belajar di kalangan pelajar PLUMS Sandakan?

Adakah terdapat hubungan antara faktor kenaikan pangkat
dengan motivasi belajar di kalangan pelajar PLUMS Sandakan?
Adakah terdapat hubungan antara faktor minat dengan motivasi
belajar di kalangan pelajar PLUMS Sandakan?

Adakah terdapat hubungan antara faktor dorongan keluarga

dengan motivasi belajar di kalangan pelajar PLUMS Sandakan?





